
BROLLACH 
Tá áthas orainn na Treoirlínte a chomhfhoilsiú, a thabharfaidh treoir ar an gcaoi inar féidir le hiar-
bhunscoileanna meabhairshláinte agus folláine a chothú. Tá a fhios againn go bhfuil meabhairshláinte 
agus folláine ár ndaoine óga ríthábhachtach don rath ar scoil agus sa saol. Cás mór sa tsláinte phoiblí is 
ea cothú na folláine agus cosc na hiompraíochta féinmharaithe i measc dhaoine óga in Éirinn. 

Tá ról ríthábhachtach ag scoileanna i gcothú na meabhairshláinte dearfaí i ndaoine óga. Is féidir le 
scoileanna timpeallacht shábháilte agus chomhbhách a sholáthar chun scileanna saoil agus solúbthacht 
agus mothúchán láidir cóngais leis an scoil a thógáil. Is gá caidrimh shláintiúla le piaraí, le múinteoirí 
agus le foireann na scoile a chothú d’fhonn cur le taithí dhearfach an duine óig ar an scoil agus d’fhonn 
cur lena bhforbairt chognaíoch agus mhothúchánach. Ní mór freisin riachtanais agus folláine na foirne 
scoile a chur san áireamh agus tacú leo.

Cuid dílis de churaclam na scoile is ea an t-oideachas faoi mheabhairshláinte agus folláine. Tá sé 
tábhachtach, ach go háirithe, aghaidh a thabhairt ar na miotais agus ar an stiogma a bhaineann le 
meabhairshláinte agus féinmharú, nithe a chuireann bac ar neart daoine óga tacaíocht a lorg. 

Tá feidhmiú rathúil na dTreoirlínte seo ag brath ar chur chuige comhordaithe scoile uile a ghlacadh. 
Áiríonn sé seo próisis um fhéinmheastóireacht scoile a thógáil agus a chomhtháthú, an curaclam 
d’Oideachas Sóisialta, Pearsanta agus Sláinte (OSPS) a chur i bhfeidhm, an plean treorach scoile uile a 
fhorbairt, contanam tacaíochta na Seirbhíse Náisiúnta Síceolaíochta Oideachais (SNSO) a ghlacadh agus 
caidrimh éifeachtúla idir-ghníomhaireachtaí a thógáil.

Tacaíonn feidhmiú scoile uile an chreata curaclaim OSPS ag leibhéil an tseomra ranga agus na scoile 
uile le soláthar éifeachtúil an oideachais mheabhairshláinte agus fholláine. Treisítear meabhairshláinte 
dhearfach trí na caidrimh oibre láidre atá cothaithe idir an Roinn Oideachais agus Scileanna (ROS), an 
Roinn Sláinte (RS), an Roinn Gnóthaí Leanaí agus Óige (RGLÓ) agus Feidhmeannacht na Seirbhíse Sláinte 
(FSS). Is féidir na naisc idir na hearnálacha oideachais agus sláinte a láidriú níos mó trí mhúnla na scoile 
a chothaíonn sláinte a fhorbairt chun tacú le cur chuige scoile uile i leith na meabhairshláinte agus na 
folláine. 

Le go mbeidh rath ar chothú na meabhairshláinte agus ar chosc an fhéinmharaithe, ní mór scoláirí a 
d’fhéadfadh a bheith i gcontúirt nó i mbaol a aithint agus tacú leo. Cuireann na Treoirlínte seo creat 
praiticiúil ar fáil chun tacú le scoileanna sa réimse dúshlánach seo agus freisin chun tógáil ar an obair 
shuntasach atá ar bun i scoileanna cheana féin. 

Tá cothú na meabhairshláinte agus soláthar na dtacaí do scoláirí atá i mbaol ag brath ar chomhoibriú 
leanúnach idir scoileanna agus an réimse seirbhísí agus gníomhaireachtaí ó na hearnálacha oideachais, 
sláinte agus pobail. 

Tá súil againn go gcuideoidh na Treoirlínte seo le scoileanna agus le pobal na scoile tacú agus freagairt do 
riachtanais mheabhairshláinte agus fholláine ár ndaoine óga. Ina theannta sin, beidh na Treoirlínte mar 
thaca úsáideach do na hiar-bhunscoileanna uile chun tabhairt faoi chothú na meabhairshláinte agus cosc 
an fhéinmharaithe. 

Mar chríoch, ba mhaith linn buíochas a ghabháil leo siúd ar fad a chuidigh le cruthú na dTreoirlínte seo.

Ruairí Quinn TD     Kathleen Lynch TD     
An tAire Oideachais agus Scileanna                      An tAire Stáit,An Roinn Sláinte agus An Roinn Dlí,  
        Cirt, Comhionnanais agus Cosanta

RÉAMHRÁ



2 Folláine in Iar-Bhunscoileanna

1.  RÉAMHRÁ
Freagracht chomhroinnte is ea cothú 
mheabhairshláinte agus fholláine ár ndaoine 
óga agus tá sé mar ghnó ag gach aon duine, ní 
hamháin ag aon duine, foireann nó roinn ábhair 
ar leith. Tá áit ar leith ag scoileanna i gcothú na 
meabhairshláinte agus na folláine mothúchánaí. 
Tá ról lárnach ag boird bhainistíochta, ceannairí 
scoile agus múinteoirí i gceannasaíocht agus 
treoir a sholáthar chun cur chuige cuimsitheach 
agus comhtháite a fheidhmiú i leith chothú na 
meabhairshláinte. Fanann an fhreagracht as 
meabhairshláinte agus folláine leis an bpobal 
scoile níos leithne freisin. Ina theannta sin, 
tá comhoibriú agus comhpháirtíochtaí idir 
earnálacha agus gníomhaireachtaí éagsúla 
riachtanach. 

	 	 		 	 	 	 	
1.1  AIDHM NA     
  dTREOIRLÍNTE
I bhfianaise an róil tábhachtaigh atá ag iar-
bhunscoileanna i gcothú na meabhairshláinte 
dearfaí, féachann na Treoirlínte seo le tacú le 
scoileanna cur chuige scoile uile a fhorbairt 
maidir le cothú na meabhairshláinte agus cosc an 
fhéinmharaithe.

Is í aidhm na dtreoirlínte ná a léiriú conas is féidir 
le scoileanna:  

	 u tógáil ar an dea-chleachtas atá ann   
  cheana i neart iar-bhunscoileanna

	 u obair ar chothú na meabhairshláinte a  
  chur chun cinn ag baint úsáide as Creataí  
  an Chontanaim Tacaíochta de chuid   
  na Seirbhíse Náisiúnta Síceolaíochta  
  Oideachais agus/nó an creataí do   
  Scoileanna a Chothaíonn an   
  tSláinte

	 u léargas a thabhairt ar na tacaí agus   
  seirbhísí cuí atá ar fáil do scoileanna  
  maidir le cothú na meabhairshláinte agus  
  cosc an fhéinmharaithe.   

Tá na Treoirlínte bunaithe ar fhianaise agus dea-
chleachtas náisiúnta agus idirnáisiúnta, agus 
treoraíodh iad ag próiseas comhchomhairliúcháin 
náisiúnta agus léirbhreithniú litríochta. Glacann 
na Treoirlínte cur chuige scoile uile cuimsitheach 
i leith na meabhairshláinte agus folláine, ag díriú 
ar an bpobal scoile uile, ní ar dhaoine óga le 
riachtanais aitheanta amháin.

  

1.2   CÉ DÓIBH NA    
  TREOIRLÍNTE?
Is do bhaill uile phobal na scoile na Treoirlínte 
seo. Beidh siad úsáideach freisin do chumainn 
tuismitheoirí, comhairlí mac léinn, gairmeoirí 
sláinte agus pearsanra eile a oibríonn i scoileanna 
agus le scoileanna.

2.1   CAD IS COTHÚ NA   
  MEABHAIRSHLÁINTE   
  AGUS COSC AN    
  FHÉINMHARAITHE ANN?
Baineann an mheabhairshláinte le gnéithe eile 
na sláinte agus sainítear í mar ‘riocht folláine 
ina n-aithníonn an duine aonair a c(h)umais féin, 
ina bhfuil sé/sí ábalta déileáil le gnáthstruis an 
tsaoil, ábalta obair go táirgiúil, agus ábalta leas a 
dhéanamh dá p(h)obal’ (EDS, 2001). 

Baineann cothú na meabhairshláinte le cothú 
na folláine, neamhoird mheabhracha a chosc, 
agus tacaíocht a sholáthar do dhaoine atá thíos 
le fadhbanna meabhairshláinte. Díríonn cothú na 
meabhairshláinte ar thorthaí le treise a chur leis 
an mothúchán atá ag daoine go bhfuil smacht, 
solúbthacht agus cumas acu déileáil le dúshláin 
an tsaoil. 

Tagraíonn meabhairshláinte óige d’fholláine 
mheabhrach agus mhothúchánach dhaoine óga le 
linn na tréimhse forbartha dá dturas isteach san 
aosacht, is é sin go garbh, idir 12 agus 25 bliana. 

Do dhaoine óga, tá an mheabhairshláinte 
mar chuid dá bhfolláine iomlán sláinte agus 
mhothúchánach agus baineann sé leis an 
gcaoi ina mothaíonn siad, ina smaoiníonn 
siad, agus ina n-iompraíonn siad, agus leis 
an gcaoi ina ndéileálann siad le strus agus le 
cora an ghnáthshaoil. Baineann sé freisin lena 
bhféinmheas agus muinín agus cumas le cúnamh 
a lorg agus teacht ar thacaíocht.

Féachann cosc an fhéinmharaithe le tionchar 
na dtosca riosca a bhaineann le hiompraíocht 
fhéinmharfach a laghdú agus le daoine óga a 
ghabhann d’iompraíocht dá leithéid a chosaint 
(Reach Out, 2005). B’fhéidir go bhfuil an cuma 
ann gur fearr cláir nó tionscnaimh a dhíríonn ar 
fheasacht an fhéinmharaithe. Níl fianaise a dhóthain 
ann, áfach, chun tacú le cur chuige dá leithéid. 
B’fhéidir nach mbeidh toradh atá de dhíth ag roinnt 
cuir chuige chun féinmharú a chosc.

Laistigh de shuíomh na scoile, ba chóir go ndíreodh 
cosc an fhéinmharaithe ar sholúbthacht a thógáil 
i ndaoine óga chun cur ar a gcumas déileáil leis 
na dúshláin éagsúla a chuirtear rompu. Tá gá do 
scoileanna struchtúir agus córais chomhtháite 
a fhorbairt ag leibhéal na scoile uile chun tacú le 
daoine óga in anacair agus chun freagairt mar is cuí 
má bhíonn géarchéim ann.

2.2   CAD É RÓL NA    
  SCOILE I gCOTHÚ NA   
  MEABHAIRSHLÁINTE   
  AGUS COSC AN    
  FHÉINMHARAITHE?
Tá neart fianaise ann gur féidir le cláir um 
chothú na meabhairshláinte i scoileanna, nuair 
a chuirtear i bhfeidhm go héifeachtúil iad, tairbhí 
fadtéarma a bhaint amach do dhaoine óga i 
bhfeidhmiú mothúchánach agus sóisialta agus 
feidhmíocht acadúil fheabhsaithe. Is féidir le 
timpeallacht scoile thacúil ann féin ina bhfuil 
ionchais arda agus ardaidhmeanna mar is gnách 
do na daoine óga uile cur go suntasach le sláinte 
agus folláine ar feadh an tsaoil. 

Faoi láthair cuireann neart scoileanna réimse de 
thacaí agus d’idirghabhálacha fianaise-bhunaithe 
ar fáil a ghabhann do shláinte agus folláine 
mhothúchánach dhaoine óga. Áiríonn siad seo:

	 u feidhmiú éifeachtúil agus    
  comhsheasmhach OSPS mar chuid   
  de chur chuige scoile uile i leith chothú  
  na meabhairshláinte

 u feidhmiú comhordaithe phlean treorach  
  na scoile uile 

 u creat na scoileanna a chothaíonn an  
  tsláinte a úsáid chun cur chuige scoile  
  uile i leith na sláinte a threisiú

 u caidrimh dhearfacha idirphearsanta a  
  thógáil agus aghaidh a thabhairt ar   
  iompraíocht fhrithshóisialta, m.sh.   
  bulaíocht, a d’fhéadfadh dochar a   
  dhéanamh do mheabhairshláinte   
  dhaoine óga

 u a chinntiú go bhfuil daoine óga ar an  
  eolas faoin réimse tacaí a chuirtear ar  
  fáil laistigh den scoil chomh maith leo  
  siúd a chuireann gníomhaireachtaí   
  seachtracha ar fáil.

Tugann Figiúr 1 léargas ar na struchtúir scoile 
agus na tacaí seachtracha a shocraíonn an 
comhthéacs do chothú na meabhairshláinte agus 
cosc an fhéinmharaithe in iar-bhunscoileanna.

2.3   CAD IS EOL DÚINN FAOI  
   DHAOINE ÓGA AGUS   
   AN MHEABHAIRSHLÁINTE  
   IN ÉIRINN?
Fuair My World Survey (Headstrong, 2012) amach, 
má tá aosach tacúil amháin i saol dhuine óig, 
go bhfuil sé ríthábhachtach dá bhfolláine, dá 
mothúchán cóngais, féinmhuiníne agus cumas le 
déileáil le deacrachtaí. Thuairisicigh breis agus 
70% de dhaoine óga go bhfaigheann siad tacaíocht 
ó aosach amháin ina saol. D’fhéadfadh gur 
tuismitheoir/caomhnóir, gaol, múinteoir, treanálaí 
spóirt nó ceannaire óige an t-aosach seo. 

Ina theannta sin, léirigh My World Survey (2012):

	 u Thuairiscigh thart ar dhá thrian de dhaoine  
  óga, nuair a bhí fadhbanna acu, gur ghnách  
  leo labhairt fúthu le duine a raibh iontaobh  
  acu astu. 

	 u Is lú seans go labhróidh fireannaigh faoina  
  bhfadhbanna ná go labhróidh baineannaigh.  
  Má roghnaíonn duine óg labhairt faoina  
  c(h)uid fadhbanna, tá sé léirithe gur lú na  
  leibhéil anacra atá acu.

 u Léiríodh go raibh míúsáid substainte  
  i measc dhaoine óga nasctha le droch- 
  mheabhairshláinte agus droch-fholláine,  
  agus le hiompraíocht fhéinmharfach. 

 u Bhí dóchúlacht níos mó ann freisin   
  go dtuairisceodh daoine óga a rinneadh  
  bulaíocht orthu comharthaí anacra 

 u Fuarthas amach go raibh smaointe   
  féinmharfacha, ráta féindochair agus  
  iarrachtaí féinmharaithe níos airde i measc  
  dhaoine óga nár lorg cúnamh nó nár labhair  
  faoina bhfadhbanna. 

Léiríonn staitisticí féinmharaithe agus féindochair i 
measc dhaoine óga go bhfuil an ceathrú ráta  
is airde d’fhéinmharú óige san Eoraip ag Éirinn.  
Tá féinmharú i measc na gcúig chúis bháis is  
airde san aoisghrúpa 15 go 19 bliana in Éirinn 
(CSO, 2012). Tá féindochar níos coitianta i measc 
chailíní 10 go 17 mbliana d’aois i gcomparáid le 
buachaillí.

2.4   TOSCA RIOSCA AGUS   
   COSANTA DO    
   MHEABHAIRSHLÁINTE  
   ÓIGE IN IAR-   
   BHUNSCOILEANNA
Tá neart tosca riosca agus cosanta a d’fhéadfadh 
a bheith ann do dhaoine óga a théann i gcionn ar a 
gcuid  meabhairshláinte agus folláine. 

Áiríonn tosca cosanta sa timpeallacht scoile a 
chuidíonn le solúbthacht a thógáil i ndaoine óga:     

	 u timpeallacht scoile dhearfach a sholáthar 

 u mothúchán muintearais agus cóngais leis  
  an scoil a chinntiú 

 u polasaithe scoile maidir le    
  meabhairshláinte a fheidhmiú go dearfach

 u prótacail agus córais tacaíochta a bheith  
  ar bun a thacaíonn le daoine óga agus  
  a dteaghlaigh go honnghníomhach,   
  má tharlaíonn deacrachtaí meabhairshláinte 

 u ag obair go comhoibríoch chun daoine óga  
  a chosc ó luathfhágáil scoile   

 u caidrimh dhearfacha múinteoir-scoláire  
  agus múinteoir-tuismitheoir a fhorbairt

 u tacú le caidrimh dhearfacha le piaraí a  
  fhorbairt 

 u ionchais ardghnóthachtála a chothú agus  
  deiseanna ratha a sholáthar 

 u straitéisí bainistíochta seomra ranga  
  dearfacha a úsáid

 u díriú ar fhoghlaim shóisialta agus   
  mhothúchánach agus ar fhorbairt scileanna  
  fadhbréitigh trí OSPS 

 u tacaíocht a sholáthar do mhúinteoirí,  
  forbairt ghairmiúil san áireamh

	 u daoine óga a spreagadh le páirt a ghlacadh i  
  ngníomhaíochtaí seach-churaclaim.

 



CUID 3

TACAÍOCHT SCOILE 
DO CHÁCH
Cur chuige scoile uile i leith chothú   
na meabhairshláinte agus cosc an   
fhéinmharaithe 

3.1   TACAÍOCHT SCOILE DO  
  CHÁCH 
Molann na Treoirlínte go nglacfadh scoileanna le 
múnla an chontanaim tacaíochta trí shraith SNSO 
do chothú na meabhairshláinte (SNSO, 2010a; 
SNSO, 2010b). Tá an contanam seo bunaithe ar 
mhúnla na hEagraíochta Domhanda Sláinte (EDS) 
do chothú scoile na meabhairshláinte (Wynn et 
al., 2000). 

Maireann riachtanais uile dhaoine óga ar 
chontanam. Is féidir na riachtanais seo a léiriú 
mar raon ó ghinearálta go measartha agus/nó 
neamhbhuan, go casta agus/nó buan. Tugann 
Figiúr 2 léiriú ar leibhéil an chontanaim a 
chuimsítear laistigh de chur chuige scoile uile. 

3.1.1  TACAÍOCHT SCOILE DO  
  CHÁCH  
Léiríonn na trí leibhéal den chontanam seo i bhFigiúr 
2 an creat comónta atá ar fáil d’iar-bhunscoileanna 
athbhreithniú a dhéanamh ar a bpróisis agus ar a 
nósanna imeachta ag tacú le riachtanais shóisialta, 
mhothúchánacha, iompraíochta agus foghlama na 
scoláirí uile mar seo a leanas:

 (i)  Tacaíocht Scoile do CHÁCH  

 (ii)  Tacaíocht Scoile do Roinnt

 (iii)  Tacaíocht Scoile do Bheagán

       
(i)  Tacaíocht Scoile do CHÁCH  

Is éard is Tacaíocht Scoile do CHÁCH ná 
cur chuige scoile uile a dhíríonn ar an 
mheabhairshláinte dhearfach a chothú do bhaill 
uile phobal na scoile. Is éard is Tacaíocht Scoile do 
CHÁCH ann ná próiseas de chosaint, de theagasc 
príomhshrutha éifeachtúil agus den aitheantas 
agus den idirghabháil luath do dhaoine óga a 
léiríonn comharthaí deacrachta measartha nó 
neamhbhuana.

(ii)  Tacaíocht Scoile do Roinnt

Tá Tacaíocht Scoile do Roinnt leabaithe i 
gcur chuige scoile uile agus díríonn sé ar an 
líon beag de dhaoine óga atá i mbaol patrúin 
mhíshláintiúla iompraíochta a fhorbairt, nó atá 
ag léiriú luathchomharthaí de dheacrachtaí 
meabhairshláinte cheana féin, a aithint. 

(iii)  Tacaíocht Scoile do Bheagán

Tógann Tacaíocht Scoile do Bheagán ar 
chur chuige scoile uile agus díríonn sé ar 
idirghabhálacha a chur ar bun do dhaoine óga 
le riachtanais atá níos casta agus níos buaine. 
B’fhéidir go mbeidh gá ag na daoine óga seo, nach 
bhfuil ach beagán díobh ann, le rannpháirtíocht 
ghníomhaireachtaí seachtracha a thacaíonn agus a 
chuireann le hobair na scoile.

3.2   CUR CHUIGE SCOILE   
  UILE I LEITH CHOTHÚ   
  NA MEABHAIRSHLÁINTE  
  (TACAÍOCHT SCOILE DO  
  CHÁCH)  
I dtimpeallacht scoile atá tacúil, spreagtar 
cumarsáid oscailte, tá luach ar an éagsúlacht, 
agus cuirtear ar chumas dhaoine óga a gcumas 
iomlán a fhorbairt. Tugtar tacaíocht do shláinte 
mheabhrach agus mhothúchánach dhaoine óga 
nuair a mhothaíonn siad go bhfuil luach agus 
meas orthu agus go bhfuil siad sábhailte. Ba 
chóir go mbeadh leibhéil arda d’fheasacht ag 
foireann uile na scoile ar na comharthaí agus na 
teachtaireachtaí a chuireann daoine óga amach 
nuair nach bhfuil siad ag déileáil. 

Ciallaíonn cur chuige scoile uile go léiríonn 
polasaithe agus nósanna imeachta luachanna 
measa, cothroime agus cuimsitheachta. Tá 
polasaithe riachtanach chun cur chuige na scoile 
i leith na meabhairshláinte agus na folláine a 
bhunú. Áiríonn comhpháirteanna riachtanacha 
i gcur chuige scoile uile cothú na feasachta 
meabhairshláinte i measc na foirne, plean 
treorach scoile uile agus polasaithe cuí, ar nós 
polasaí frithbhulaíochta agus cód iompraíochta 
a áiríonn straitéisí dearfacha bainistíochta 
iompraíochta, a fhorbairt. Ba chóir go mbeadh 
feidhmiú comhordaithe agus leanúnach OSPS mar 
ábhar curaclaim agus forbairt ar éiteas dearfach 
scoile uile nasctha go dlúth lena chéile freisin.

3.2.1    FÉINMHEASTÓIREACHT  
  SCOILE
Tugann Féinmheastóireacht Scoile: Treoirlínte  
(An Chigireacht, 2012) tacaíocht phraiticiúil 
d’iar-bhunscoileanna le fianaise a bhailiú agus a 
anailísiú, riachtanais a aithint, agus spriocanna a 

Folláine in Iar-Bhunscoileanna

Figiúr 2:  Creat an Chontanaim Tacaíochta do Chothú na Meabhairshláinte (curtha in oiriúint ó SNSO, 2010a) 

shocrú. Cuidíonn an próiseas féinmheastóireachta 
seo le hathmhachnamh ar chleachtas laistigh de 
phobal na scoile i gcomhthéacs an fheabhsúcháin 
leanúnaigh scoile. 

3.2.2    AN SCOIL A CHOTHAÍONN  
  AN tSLÁINTE 
B’fhéidir gur mhian le scoil glacadh le múnla na 
scoile a chothaíonn an tsláinte chun tacú le cur 
chuige scoile uile i leith na meabhairshláinte 
agus na folláine. Is éard is scoil a chothaíonn 
an tsláinte ann ná ceann atá ‘de shíor ag láidriú 
a cumais le bheith mar shuíomh sláintiúil do 
chónaí, don fhoghlaim agus don obair trí dhíriú 
ar na coinníollacha ar fad a théann i gcionn 
ar an tsláinte’ (EDS, 1998). Tá Scoileanna a 
Chothaíonn an tSláinte onnghníomhach chun 
timpeallachtaí sábháilte forbartha a chur ar 
fáil a thacaíonn le forbairt fhisiciúil, shóisialta, 
mheabhrach agus chognaíoch dhaoine óga.    

Tá sé d’aidhm ag Scoil a Chothaíonn an tSláinte:

u creatlach a sholáthar chun tionscnaimh  
 a fhorbairt a chothaíonn an tsláinte  
 ar bhealach a thacaíonn le feidhmiú an  
 churaclaim agus a chuireann leis

u  tacú le pleanáil, feidhmiú agus measúnú  
  ar ghníomhaíochtaí a bhaineann leis an  
  tsláinte

u  feabhas a chur ar na naisc idir scoil  
  agus a pobal chun na torthaí sláinte is  
  fearr a bhaint amach.

Léirítear na ceithre phríomhréimse gníomhaíochta 
atá san áireamh i múnla na scoile a chothaíonn an 
tsláinte i bhFigiúr 3.

Timpeallacht   

 

SÓISIALTA           FISICIÚIL

Caidreamh foirne Te

Caidreamh scoláirí Sábháilte

Scoláire/Foireann Coinnithe go maith

Foireann/Príomhoide Glan/néata

Tuismitheoirí/  Plandaí & crainn
Caomhnóirí

  

Curaclam agus Foghlaim

Conas a phléitear le sláinte ar fud 
an Churaclaim m.sh. 

• OSPS

• Corpoideachas

• Oideachas Reiligiúnda

• Eacnamaíocht Bhaile

• Eolaíocht/Bitheolaíocht

Comhpháirtíochtaí (Naisc 
Teaghlaigh agus Pobail)

• Tuismitheoirí / Caomhnóirí

• Grúpaí deonacha/spóirt/ealaíon

• Gníomhaireachtaí stáit

• Grúpaí pobail

• Seirbhísí tacaíochta

Polasaí agus Pleanáil

• Cód iompair

• Frithbhulaíocht

• Cosaint Leanaí

• Úsáid substaintí

• Teagmhais chriticiúla

• Plean Treorach

• Plean treorach scoile uile

• Plean ábhair OSPS

Figiúr 3:  An Scoil a Chothaíonn an tSláinte: Príomhréimsí Gníomhaíochta

 u torthaí níos fearr do dhaoine óga

 u folláine foirne fheabhsaithe

 u cur chuige comhordaithe i leith   
  riachtanas sóisialta, fisiciúla agus   
  timpeallachta

 u féinmheas méadaithe i ndaoine óga

 u minicíochta bulaíochta níos ísle

 u timpeallacht scoile níos sábháilte agus  
  níos daingne 

u tuiscint níos fearr ar aidhmeanna sláinte  
 scoile

u caidrimh fheabhsaithe laistigh den scoil

u rannpháirtíocht níos mó ag tuismitheoirí/ 
 caomhnóirí

u úsáid níos fearr de ghníomhaireachtaí  
 seachtracha.

Nuair a bhíonn scoileanna ag glacadh páirt i bpróiseas na scoileanna a chothaíonn an tsláinte, tuairiscíonn siad 
na tairbhí seo a leanas:

3.2.3  OSPS AGUS OCG  
Le feidhmiú iomlán OSPS, agus OCG cuirtear 
creat ar fáil chun daoine óga a oiliúint faoina 
sláinte agus folláine ar bhealach pleanáilte agus 
struchtúrtha. Is féidir le clár OSPS a mhúintear 
go maith leibhéil na litearthachta mothúchánaí 
a mhéadú i measc scoláirí. Is éifeachtúla a 
bhíonn OSPS nuair a mhúintear é laistigh de 
chomhthéacs chur chuige scoile uile i leith chothú 
na meabhairshláinte agus na folláine. Ar an 
mbealach seo, is féidir foghlaim dhaoine óga in 
OSPS scaipeadh le teachtaireachtaí dearfacha a 
sheoltar ar fud na scoile. 

Tabharfaidh An Creat don tSraith Shóisearach 
(2012) solúbthacht do scoileanna i soláthar OSPS/
OCG. Is féidir le scoileanna leas a bhaint as an 
tsolúbthacht mhéadaithe chun OSPS a phleanáil 
ar na bealaí is fearr a shásaíonn riachtanais 
scoláirí agus scoileanna. 

Níl teorainn le tábhacht an chomhordaitheora 
nó na foirne comhordaithe OSPS. Is é ról an 
chomhordaitheora ná a chinntiú go bhforbraítear 
clár pleanáilte. Moltar do bhainistíocht scoile 
foireann lárnach de mhúinteoirí OSPS, a dtugtar 
tacaíocht dóibh chun leas a bhaint as forbairt 
ghairmiúil leanúnach.

Ba chóir go mbeadh an treoirchomhairleoir agus 
an fhoireann tacaíochta scoláirí ar an eolas faoi 
phlean OSPS agus OCG. Ar an gcaoi chéanna,  
ba chóir go mbeadh an múinteoir OSPS/OCG  
ar an eolas faoi nósanna imeacht tarchuir más  
rud é go bhfuil tacaíocht bhreise de dhíth ar 
scoláire.

Ba chóir go mbeadh sábháilteacht dhaoine óga 
mar bhonnphrionsabal ag na gníomhaíochtaí 
curaclam-bhunaithe uile a bhaineann le cothú na 
meabhairshláinte agus cosc an fhéinmharaithe. 
Ba chóir go mbeadh comhairliúchán, tacaíocht 
méala, tionscnaimh fhrithbhulaíochta nó oiliúint 
i scileanna sóisialta á soláthar ag pearsanra 
a bhain leas as forbairt ghairmiúil. Ba chóir 
go mbeadh seirbhísí á soláthar ag soláthróirí 
seachtracha ‘oiriúnach don fheidhm’ agus go 
gcloífidís le prionsabail an dea-chleachtais.

B’fhéidir go ndéanfar topaicí deacra, ar nós an 
fhéinmharaithe, a ardú go neamhfhoirmiúil i 
gcomhthéacs sheomra ranga nó scoile ar bith. 
Ní mór do bhaill uile na foirne a bheith eolach 

ar an gcaoi le freagairt. Mar sin féin, is dóichí 
go n-ardófar ceisteanna dá leithéid le linn na 
gceachtanna OSPS. Cé nár chóir do mhúinteoirí 
na díospóireachtaí seo a sheachaint ba chóir go 
mbeidís ar an eolas faoin ngá le díospóireachtaí 
mar seo a choinneáil laistigh de theorainneacha. 
Má tá buarthaí ar bith ann faoi dhuine óg ar leith 
nó faoi ghrúpa ar leith de dhaoine óga, ba chóir na 
buarthaí a tharchur ar aghaidh chuig an fhoireann 
chuí laistigh den scoil.

(i) Aoi-Chainteoirí a Úsáid

Is féidir le scoileanna roghnú teacht ar aoi-
chainteoirí chun cur le heilimintí an chláir 
OSPS atá beartaithe. Mar sin féin, moltar 
do scoileanna go bhfuil pleanáil chúramach 
de dhíth chun tacaí seachtracha a rochtain, 
ach go háirithe maidir le topaicí de chineál 
íogair, ar nós na meabhairshláinte agus an 
fhéinmharaithe. 

  

3.2.4  AN PLEAN TREORACH  
  SCOILE UILE 
Riachtanas reachtúil do scoileanna is ea plean 
treorach scoile uile a sholáthar. Ba chóir 
go gcuirfeadh an plean treorach scoile uile 
creat foriomlán ar fáil ina ndéantar struchtúir 
tacaíochta scoláirí, tacaí riachtanas speisialta 
oideachais, agus cothú na meabhairshláinte, a 
chomhordú mar is cuí. 

Cé gur chóir go mbeadh treoirchomhairleoir(í) 
páirteach i bpleanáil treorach scoile ar an gcéad 
dul síos, tá mór-róil ag baill eile d’fhoireann agus 
de bhainistíocht na scoile freisin. Mórthréith 
den dea-phleanáil treorach scoile is ea taifead 
soiléir ar róil, freagrachtaí agus cleachtais. Ní 
mór breathnú ar thuismitheoirí agus scoláirí mar 
chuid riachtanach den phróiseas (Imlitir ROS 
0009/2012). 

(i) Struchtúir Tacaíochta Scoláirí (Tréadchúram)

Cinntíonn struchtúir tacaíochta scoláirí 
éifeachtúla i scoileanna go ndéantar daoine óga 
le deacrachtaí a aithint, go dtacaítear leo agus go 
dtugtar cúnamh cuí dóibh.

Is féidir le córas tacaíochta scoláirí atá pleanáilte 
go maith agus a bhainistítear go héifeachtúil 
timpeallacht a chruthú a chuidíonn le teagasc 

agus foghlaim éifeachtúil. Tugann an struchtúr 
tacaíochta scoláirí i scoil cur síos ar an córais a 
bhaineann le:  

 u leas scoláirí 

 u luathaithint ar dheacrachtaí agus   
  idirghabháil    

 u bainistíocht iompraíochta

 u  cláir OSPS agus OCG

 u  nósanna imeachta um chosaint leanaí

 u  polasaí um theagmhais chriticiúla.

Ba chóir léargas ar an struchtúr tacaíochta 
scoláirí agus ar an gcaoi ina n-oibríonn sé a bheith 
san áireamh sa phlean treorach scoile uile

Tá an fhoireann tacaíochta scoláirí, ar a dtugtar 
foireann chúraim uaireanta,  mar láreilimint 
den chóras tacaíochta scoláirí i scoil. I gcoitinne 
bíonn treoirchomhairleoirí agus iad siúd le 
freagracht as cosaint leanaí, OSPS, oideachas 
speisialta agus comhordú tacaíochta foghlama 
mar bhaill lárnacha den fhoireann, chomh maith 
le hionadaithe na bainistíochta. Is féidir cuireadh 
a thabhairt do bhaill foirne eile páirt a ghlacadh 
i gcruinnithe, mar is cuí. Beidh caidreamh ag 
an bhfoireann tacaíochta scoláirí, uaireanta, 
le pearsanra eile, ar nós an tsíceolaithe SNSO 
sannaithe agus/nó gairmeoirí na seirbhíse sláinte.

Féadfaidh an fhoireann tacaíochta scoláirí teacht 
le chéile ar bhonn seachtainiúil nó coicíse chun 
buarthaí a phlé a cuireadh in iúl dóibh agus chun 
plean a fhorbairt le plé le gach buairt. B’fhéidir go 
gcuimseodh sé seo tacaíocht inscoile a sholáthar 
don duine óg, nó a chinneadh, i gcomhairle leis an 
tuismitheoir/caomhnóir, go bhfuil gá le cúnamh 
seachtrach. 

 

(ii) Rannpháirtíocht Scoláirí

Sa chiall is leithne, is éard is brí le rannpháirtíocht 
scoláirí ná daoine óga a bheith páirteach go 
gníomhach i gcinntí a dhéanamh a théann i gcionn 
ar a saolta. Nuair a spreagtar daoine óga le páirt 
a ghlacadh go hiomlán i saol na scoile cothaítear 
muinín, mothúchán muintearais agus cóngais, 
solúbthacht, agus meabhairshláinte dhearfach. 
Ba chóir daoine óga a spreagadh chun páirt a 
ghlacadh i gcomhairlí na mac léinn, foirne scoile 
a chothaíonn an tsláinte agus le gníomhaireachtaí 
seachtracha, ar nós Comhairle na nÓg agus 

gníomhaíochtaí seach-churaclaim eile. 

Méadófar ar aibíocht agus muinín dhaoine 
óga trí rannpháirtíocht i bpiarmhonatóireacht, 
córais pháirtíochta, cláir frithbhulaíochta 
agus idirbhliana. Ina theannta sin, cinnteoidh 
rannpháirtíocht scoláirí i bhféinmheastóireacht 
scoile agus i bhforbairt pholasaí go mbeidh 
úinéireacht, tiomantas agus freagracht 
chomhroinnte níos mó ann d’fheidhmiú pholasaí.    

(iii) Cosaint Leanaí  

Tá ar scoileanna timpeallachtaí atá sábháilte, 
slán agus compordach a sholáthar a chuireann 
ar chumas dhaoine óga a mbuarthaí a roinnt. Tá 
cosaint leanaí mar chúram ag gach múinteoir. Ní 
mór do scoileanna teagmhálaí ainmnithe agus 
teagmhálaí ainmnithe tánaisteach a ainmniú 
chun a chinntiú go ndéanfar nósanna imeachta 
agus prótacail um chosaint leanaí a fheidhmiú 
go héifeachtúil. Luann na Nósanna Imeachta um 
Chosaint Leanaí (ROS, 2011) go láidir go bhfuil 
sé de dhualgas ar scoileanna OSPS agus OCG a 
fheidhmiú go hiomlán.

(iv) Rúndacht

Ní mór go mbeadh duine a nochtann nó a 
fhaigheann eolas ar an eolas faoi theorainneacha 
rúndachta agus na freagrachtaí a ghabhann leis. 
Baineann rúndacht le heolas íogair a bhainistiú ar 
bhealach atá gairmiúil, ómósach agus bríoch. 

Ní mór na nithe seo a chur san áireamh maidir le 
ceisteanna rúndachta:

(a)  Ní féidir rúndacht a dheimhniú má nochtann 
duine óg eolas faoi bheith i mbaol iad féin nó 
daoine eile a ghortú nó má tá buarthaí ann 
faoi chosaint leanaí. Má nochtann duine óg 
eolas dá leithéid, ba chóir don bhall foirne a 
mhíniú nach féidir an t-eolas seo a choinneáil 
faoi rún. Ba chóir míniú a thabhairt faoi chad 
a tharlóidh don eolas nochtaithe agus cad is 
dócha a bheidh mar thoradh ar thuairisciú.

(b) D’fhéadfadh baill foirne scoile a bheith ar an 
eolas faoi eolas pearsanta faoi dhaoine óga 
nach bhfuil bainteach le cosaint leanaí. Tá 
sé tábhachtach go n-aimsíonn scoileanna 
cothromaíocht idir na múinteoirí eile a 
choinneáil ar an eolas agus eolas pearsanta a 
nochtadh gan ghá.

(c)  Má chuirtear eolas rúnda ar aghaidh chuig 
tríú páirtí a mheastar a bheith riachtanach 
d’fholláine an dhuine óig, ba chóir é a 
dhéanamh faoi réir pholasaí agus nósanna 
imeachta na scoile.   

(v) Polasaí agus Plean Teagmhais Chriticiúil

Is éard is teagmhas criticiúil ann ná eachtra nó 
sraith d’eachtraí ar bith a sháraíonn gnáth-chórais 
déileála laistigh de scoil (SNSO, 2007). Is éard 
is bunús le teagmhais chriticiúla a bhainistiú 
ná pleanáil éifeachtúil. Tá scoileanna a bhfuil 
polasaí agus plean teagmhais chriticiúil forbartha 
acu ábalta déileáil níos éifeachtúla i ndiaidh 
teagmhais. Tugann Freagairt ar Theagmhais 
Chriticiúla: Treoirlínte do Scoileanna (SNSO, 
2007a) agus Freagairt ar Theagmhais Chriticiúla: 
Ábhair Achmhainní do Scoileanna (SNSO, 2007b) 
creat úsáideach d’ullmhúchán sula dtarlaíonn 
teagmhas.

(vi) Comhairliúchán  

Ní mór do scoileanna an úsáid is mó a bhaint as 
a n-acmhainní chun comhairliúchán a sholáthar 
agus ba chóir go bhféachfaidís le cinntiú go 
bhfuil am dáilithe don treoirchomhairleoir do 
chomhairliúchán aonair le scoláirí a bhfuil 
deacrachtaí acu nó atá i ngéarchéim. Tá sé mar 
chuspóir ag an gcomhairliúchán i scoileanna 
daoine óga a chumasú sa chaoi is go mbeidh siad 
in ann cinntí a dhéanamh, fadhbanna a réiteach, 
plé le ceisteanna iompraíochta, straitéisí déileála 
a fhorbairt, féinmheas a fheabhsú, mothúcháin 
a aithint agus a phróiseáil, agus deacrachtaí 
a d’fhéadfadh a bheith acu a réiteach. Is féidir 
le comhairliúchán na nithe seo a chuimsiú: 
comhairliúchán pearsanta, comhairliúchán 
oideachais, comhairliúchán gairme; nó meascán 
díobh uile.

3.2.5  TACAÍOCHT AGUS   
  COTHABHÁIL DO   
  CHAIDRIMH    
  TEAGHLAIGH
Cuirtear feabhas ar mheabhairshláinte agus 
ar fholláine dhuine óig nuair atá scoil an duine 
óig agus a c(h)uid tuismitheoirí/caomhnóirí ag 
obair i gcomhair lena chéile. Is é an teaghlach 
an príomh-thionchar i saol an duine óig agus 
aithníonn daoine óga a dteaghlach mar chuid 
chriticiúil dá líonra tacaíochta. I suíomhanna 
nuair atá buarthaí faoi mheabhairshláinte 
agus folláine dhuine óg, ní mór go mbeadh  
tuismitheoirí/caomhnóirí páirteach go 
gníomhach ar bhonn leanúnach.

3.2.6  TACAÍOCHT    
  D’FHOIREANN   
  SCOILE
Moltar do scoileanna timpeallacht atá sábháilte 
agus tacúil a sholáthar do bhaill foirne. Tá sé 
ríthábhachtach go dtacaítear le baill foirne 
sláinte agus folláine phearsanta a choinneáil. 
Bhainfeadh foireann scoile tairbhe as 
athmhachnamh a dhéanamh ar a bhfolláine féin 
agus ar dhearcthaí i leith na meabhairshláinte. 
Is féidir le múinteoir aonair atá ag lorg 
tacaíochta breise ag am ar bith an tSeirbhís 
Cúnaimh d’Fhostaithe (EAS) a rochtain. Is féidir 
tuilleadh eolais a fháil ag www.carecall.ie nó 
Teil. 1800 411 057.





CUID 4

TACAÍOCHT SCOILE 
DO ROINNT
Cur chuige scoile uile i leith chothú   
na meabhairshláinte agus cosc an   
fhéinmharaithe 



16

4.1   TACAÍOCHT SCOILE   
  DO ROINNT    
Díríonn Tacaíocht Scoile do Roinnt go speisialta ar 
luathaithint do líon beag de dhaoine óga nó grúpaí 
atá i mbaol pátrúin míshláintiúla iompraíochta 
a fhorbairt nó atá ag léiriú luathchomharthaí 
de dheacrachtaí meabhairshláinte cheana féin. 
Cuireann sé daoine óga san áireamh a léiríonn 
fadhbanna measartha mothúchánacha agus/
nó iompraíochta agus aithníonn sé réimse de 
fhreagraí, ar féidir a chur i bhfeidhm sa scoil.

Áiríonn Tacaíocht Scoile do Roinnt

(i)     buarthaí a aithint agus eolas a bhailiú

(ii)    pleanáil agus idirghabháil

(iii)   monatóireacht agus athbhreithniú

I rith na scoilbhliana acadúla, ba chóir do bhall 
foirne a shannaíonn an príomhoide cruinnithe 
ildisciplíneacha scoilbhunaithe a thionól. Ba 
chóir go mbeadh an príomhoide, an fhoireann 
tacaíochta scoláirí agus síceolaí SNSO i láthair. Ba 
chóir go mbeadh sé mar aidhm ag na cruinnithe 
seo ceisteanna ginearálta meabhairshláinte a 
phlé, tuairisciú ar dhul chun cinn dhaoine óga 
i mbaol agus, ach go háirithe, athbhreithniú a 
dhéanamh ar nósanna imeachta agus ar phróisis 
na scoile chun freagairt do riachtanais scoláirí 
aonair. Más rogha leo, is féidir le scoileanna 
cuireadh a thabhairt d’ionadaí ó na seirbhísí 
sláinte áitiúla.

4.1.1   BUARTHAÍ A AITHINT  
   AGUS EOLAS A BHAILIÚ
Má tá riachtanais sláinte aitheanta agus cláraithe 
ag duine óg, is dócha go mbeidh na buarthaí 
aitheanta i bhfad sular chláraigh an duine óg sa 
scoil. Do dhaoine óga le riachtanais atá ag teacht 
chun cinn, is féidir na buarthaí a aithint ag baint  
úsáide as an gcóras scagtha agus monatóireachta 
scoile uile (SNSO 2010b). De rogha air sin, 
b’fhéidir go dtabharfaidh baill foirne athruithe 
mothúchánacha nó iompraíochta i nduine óg. Sa 
chás seo, ba chóir don bhall foirne na pearsanra 
cuí a chur ar an eolas, faoi réir na struchtúr 
tuairiscithe inmheánacha atá sa scoil. Ba chóir 
an ghníomhaíocht chuí a aontú ag an bhfoireann 
tacaíochta scoláirí, le mór-ról á imirt de ghnáth 
ag an treoirchomhairleoir, de dheasc a c(h)uid 
sainoiliúna agus saineolais.  

Nuair a éiríonn buarthaí faoi leas agus folláine 
dhuine óig, is féidir roinnt gníomhartha a 
dhéanamh, ar nós:

 u éisteacht agus labhairt leis an duine óg faoi  
  na buarthaí a aithníodh 

 u caidreamh le bainistíocht na scoile agus  
  leis an bhfoireann chuí

 u dul i gcomhairle le tuismitheoirí/  
  caomhnóirí d’eolas mionsonrach faoi  
  ábhair imní

 u eolas a bhailiú ó ghairmeoirí sláinte agus/ 
  nó chúram sóisialta.

Ba chóir go gcuideodh an próiseas bailithe eolais 
seo leis an scoil a aithint cé acu an bhfuil nó 
nach bhfuil sé in ann déileáil leis an mbuairt go 
hinmheánach .i. Tacaíocht Scoile do Roinnt nó 
an gcaithfear an duine óg a tharchur go seirbhís 
sheachtrach .i. Tacaíocht Scoile do Bheagán, a 
phléitear níos mine sa chéad chuid eile de na 
Treoirlínte seo. 

4.1.2    PLEANÁIL AGUS   
   IDIRGHABHÁIL
Agus machnamh déanta ag an bhfoireann 
tacaíochta scoláirí ar an mbuairt, ansin ba 
chóir don scoil plean a fhorbairt d’idirghabháil 
chuí don duine óg. Luafaidh an plean róil 
agus freagrachtaí phearsanra na scoile. Tá 
sé ríthábhachtach a mheabhrú go gcaithfear 
an idirghabháil seo a phleanáil i gcomhairle 
go hiomlán leis an duine óg agus a c(h)uid 
tuismitheoirí/caomhnóirí.  

Is féidir go n-áireoidh an réimse leathan 
d’idirghabhálacha i soláthar na Tacaíochta Scoile 
do Roinnt.

 u tacaíocht d’fhoireann san obair le daoine  
  óga i mbaol

 u comhairliúchán duine-le-duine don duine  
  óg 

	 u monatóireacht chúramach ag múinteoirí  
  ranga/teagascóirí

 u rannpháirtíocht an duine óig i ngrúpa beag  
  tacaíochta a bhunaítear chun aghaidh a  
  thabhairt ar cheisteanna ar leith, ar nós  
  méala, bulaíochta, úsáid substainte,  
  bainistíocht struis

 u páirtíocht in idirghabhálacha cuí m.sh.  
  bainistiú feirge, oiliúint i scileanna sóisialta

 u rannpháirtíocht le seirbhísí tacaíochta  
  cuí m.sh. tionscnaimh phobail, seirbhísí  
  óige, Gardaí pobail, oifigigh caidrimh óige,  
  seirbhísí sláinte 

 u gníomhaíochtaí lasmuigh den scoil a  
  chothú don duine óg m.sh. drámaíocht,  
  spórt, óráidíocht phoiblí

 u cláir tacaíochta speisialta do   
  thuismitheoirí/caomhnóirí an duine óig/na  
  ndaoine óga.

4.1.3    MONATÓIREACHT AGUS  
   ATHBHREITHNIÚ
De réir mar atá an idirghabháil a roghnaíodh 
á cur i bhfeidhm, tá gá le monatóireacht 
agus athbhreithniú leanúnach. Ba chóir don 
treoirchomhairleoir nó ball sannaithe eile den 
fhoireann tacaíochta scoláirí a bheith i gcaidreamh 
le baill foirne eile, foireann tacaíochta scoláirí, 
teagascóir ranga, ceann bliana, múinteoirí ábhair 
srl d’fhonn monatóireacht agus athbhreithniú a 
dhéanamh ar éifeachtúlacht na hidirghabhála. 
Is gá freisin na torthaí a chlárú ón bpróiseas 
monatóireachta agus athbhreithnithe.

Cuid 4 – Tacaíocht Scoile do Roinnt

5.1   TACAÍOCHT SCOILE DO  
  BHEAGÁN   
Déanann Tacaíocht Scoile do Bheagán machnamh 
ar an gcaoi inar féidir le scoileanna tacú le 
daoine óga le riachtanais níos casta nó níos 
buaine a bhaineann lena bhfolláine mheabhrach 
agus mhothúchánach. I gcoitinne, beidh tacaí 
do dhaoine óga ag an leibhéal seo níos déine 
agus níos aonaraí agus b’fhéidir go mbeidh 
tacaíocht bhreise i gceist lena n-áirítear rochtain 
ar ghairmeoirí agus ar sheirbhísí tacaíochta 
seachtracha. 

B’fhéidir go mbeidh daoine óga a bhfuil  
dian-tacaíocht de dhíth orthu tagtha ar aire 
na scoile cheana féin agus leas bainte acu as 
idirghabhálacha ag céim na Tacaíochta Scoile do 
Roinnt. B’fhéidir nár leor seo chun freastal ar na 
riachtanais ar leith atá ag na daoine óga seo. 

Ba chóir go mbeadh tuismitheoirí/caomhnóirí 
páirteach ón tús agus ag gach céim den 
phróiseas. Tá gá le cead tuismitheora d’aon 
idirghabháil sheachtrach a aimsíonn an scoil do 
dhuine óg. 

5.1.1   DUINE ÓG LE BUARTHAÍ  
   MEABHAIRSHLÁINTE  
   A THARCHUR
Má tharlaíonn sé go mbíonn duine óg ann le 
buarthaí meabhairshláinte, atá níos faide ar 
aghaidh ná cumas agus inniúlacht na scoile le 
tacaíocht a thabhairt ina leith, is féidir go gcinnfidh 
an scoil ar cheachtar den dá ghníomhaíocht seo a 
leanas:

(i) Nuair atá prótacail tarchuir ag scoil cheana 
a cheadaíonn dóibh seirbhís sheachtrach a 
rochtain agus tarchur go díreach chuige, ansin 
ba chóir don scoil a cuid treoirlínte féin a 
leanúint.  

(ii) Más rud é nach bhfuil prótacail ag scoil 
cheana féin do tharchur chuig seirbhísí 
féadfaidh an scoil, le toil agus le comhoibriú 
na dtuismitheoirí/gcaomhnóirí, an duine óg 
a tharchur chuig an dochtúir ginearálta (DG) 
áitiúil, an duine is fearr atá in ann measúnú 
tosaigh a dhéanamh agus moladh a thabhairt 
ar na bealaí tarchuir cuí don duine óg atá i 
gceist.  

Tá sé riachtanach do scoileanna caidreamh 

a fhorbairt le gníomhaireachtaí áitiúla, agus 
ainmneacha agus sonraí teagmhála a bheith ar 
fáil go réidh.

De ghnáth, is í an chéad phointe teagmhála 
gairmiúla do dhuine óg le deacrachtaí 
meabhairshláinte agus a dteaghlach ná an 
dochtúir ginearálta áitiúil, a d’fhéadfadh a bheith 
ina b(h)all den fhoireann chúram phríomhúil. 
Éistfidh DG le buarthaí agus cuirfidh eolas, 
tacaíocht agus comhairle ar fáil. Éascóidh an DG 
tarchur ar aghaidh chuig seirbhísí eile, mar is cuí. 
Do dhaoine óga le deacrachtaí meabhairshláinte, 
is dócha go ndéanfar an tarchur chuig an tSeirbhís 
Síceolaíochta FSS áitiúil/foireann chúram 
phríomhúil nó chuig Seirbhísí Meabhairshláinte 
do Leanaí agus d’Ógánaigh  (SMLÓ). Ba chóir do 
scoileanna teagmháil a dhéanamh lena Roinn 
Síceolaíochta FSS áitiúil agus foireann SMLÓ 
chun a fháil amach cad é an próiseas tarchuir, 
toisc go bhfuil sé seo éagsúil ó réigiún go réigiún 
sa FSS.

5.1.2   AG TACÚ LE FILLEADH  
   DHUINE ÓIG AR SCOIL  
Ní mór do bhainistíocht scoile machnamh 
a dhéanamh go cúramach ar phleanáil don 
athimeascadh nuair atá duine óg as láthair ón 
scoil ar feadh tréimhse ama. 

Is gá:    

 u deacrachtaí an duine óig a aithint agus  
  suaimhneas a sholáthar go n-eagrófar  
  tacaí cuí 

 u plé agus aontú ar nithe a bhaineann le  
  rúndacht 

 u machnamh a dhéanamh go cúramach ar  
  an eolas a thugtar do ghairmeoirí atá ag  
  plé leis an duine óg 

 u ball foirne a shannadh atá tacaíoch,   
  sochaideartha agus mothálach agus a  
  bhfuil deachaidreamh acu leis an duine óg 

 u a chinntiú go dtacaítear leis an mball foirne  
  sannaithe i gcur i gcrích an róil seo

 u aontú ar chóras cumarsáide cuí idir   
  tuismitheoirí/caomhnóirí,    
  múinteoir tacaíochta/treoirchomhairleoir,  
  agus an cliniceoir seachtrach agus/nó  
  síceolaí SNSO. Tá sé riachtanach go  

  bhfuil an phointe teagmhála chuí ar   
  eolas ag tuismitheoirí/caomhnóirí. Tá gá ag  
  tuismitheoirí/caomhnóirí freisin   
  le suaimhneas go ndéanfar teagmháil leo,  
  má tharlaíonn ceisteanna imní.

 u cumas an duine óig le páirt a ghlacadh i  
  ngníomhaíochtaí agus i ngnásanna   
  ginearálta na scoile a chur san áireamh 

 u a thaispeáint go bhfuil ionchais agus  
  ardaidhmeanna ann don duine óg sa  
  chaoi is go spreagfar iad le fanacht ar scoil  
  agus gnóthachtáil

 u a chinntiú go dtuigeann an fhoireann chuí  
  go dteastaíonn ó dhuine óg    
  go mbreathnófaí air/uirthi mar   
  ghnáthdhuine agus nach ndéanfaí iad a  
  shainiú ag a ndiagnóis meabhairshláinte.

5.1.3   AG TACÚ LE DUINE  
   ÓG ATÁ I mBAOL   
   IOMPRAÍOCHTA   
   FÉINMHARAITHE 
Má tá imní ann faoi dhuine óg maidir le féinmharú, 
is é an freagra is iomchuí ná comhrá díreach agus 
oscailte a bheith ann leis an duine óg.   

Moltar an cur chuige seo a leanas:    

 u Ba chóir do bhaill foirne iontaofa   
  ceisteanna a chur ar bhealach mothálach  
  agus iomchuí chun deis a thabhairt don  
  duine óg labhairt faoina c(h)uid mothúchán  
  agus smaointe. B’fhéidir go mbeidh sé  
  oiriúnach a fhiafraí den duine óg ar   
  smaoinigh siad riamh ar fhéinmharú.  
  B’fhéidir go gcuideoidh cur chuige díreach  
  leis an duine óg a mhothú go bhfuil a 
  ghlaoch ar chúnamh cloiste.  

 u Má dhearbhaíonn an duine óg go raibh siad  
  ag smaoineamh ar fhéinghortú nó ar  
  fhéinmharú, ba chóir é seo a fhiosrú ag ball  
  foirne a bhfuil forbairt ghairmiúil chuí  
  déanta acu  

	 u I gcás imní faoi idéú féinmharfach nó  
  féinghortú, b’fhéidir go mbeidh gá le  
  tarchur éigeandála chuig DG an duine óig 

 u Ba chóir teagmháil a dhéanamh le   
  tuismitheoirí/caomhnóirí láithreach i ngach  
  cás. 

 u Moltar do scoileanna comhairle a fháil  
  ó Freagairt ar Theagmhais    
  Chriticiúla: Ábhair Acmhainní do   
  Scoileanna (SNSO, 2007b). 

 u mar threoir d’idirghabhálacha agus do  
  ghníomhaíochtaí riachtanacha, dá mbeadh  
  imní ann. 

 u Féadfaidh scoileanna dul i gcomhairle  
  freisin leis an síceolaí SNSO agus/nó an  
  t-oifigeach FSS um fhéinmharú a chosc,  
  má tá buarthaí ginearálta faoi fhéinmharú  
  laistigh de shuíomh na scoile.

5.1.4   FREAGAIRT NA SCOILE  
   I nDIAIDH BHÁIS LE   
   FÉINMHARÚ  
B’fhéidir go mbeidh ar roinnt scoileanna aghaidh 
a thabhairt ar an scéal nuair a tharlaíonn bás le 
féinmharú. Is féidir go mbeidh tionchar fadtéarma 
ag bás le féinmharú nó iarracht ar fhéinmharú ar 
na daoine atá i gceist nó ar a bpiaraí agus is féidir 
go mbeidh an scoil suaite. 

Má tharlaíonn bás tragóideach do bhall den 
phobal scoile mar thoradh ar an bhféinmharú, 
ní mór do scoileanna a bhfoireann teagmhais 
chriticiúil a chur ag gníomhú. Ba chóir do 
bhainistíocht na scoile dul i dteagmháil lena 
seirbhís áitiúil SNSO agus ba chóir dóibh 
láithreach plean teagmhais chriticiúil na scoile a 
chur i bhfeidhm. Is féidir tuilleadh eolais a fháil i 
Freagairt ar Theagmhais Chriticiúla: Treoirlínte 
do Scoileanna (SNSO, 2007a) agus Freagairt ar 
Theagmhais Chriticiúla: Ábhair Acmhainní do 
Scoileanna (SNSO, 2007b). 

Tá daoine óga ach go háirithe i mbaol ó thógáil 
féinmharaithe (Gould & Kramer, 2001). D’fhonn 
baol na tógála a laghdú, tá sé tábhachtach go 
seachnódh idirghabhálacha na nithe seo a 
leanas: 

 u gáifeachas i leith an bháis

 u an t-íospartach a ghlóiriú nó a cháineadh  
  go géar agus 

 u an-iomarca sonraí a thabhairt faoi   
  ghníomh an fhéinmharaithe. 

Moltar idirghabháil ghéarchéime éifeachtúil 
chun tógáil féinmharaithe a chosc i scoileanna. 
Léiríonn an taighde go bhfuil cúnamh síceolaíoch, 

Cuid 5 – Tacaíocht Scoile do Bheagán



22

ar a dtugtar garchabhair shíceolaíoch, éifeachtúil 
i scoileanna inar tharla eachtra trámach (HSE 
2011). Áiríonn an cur chuige seo soláthar eolais 
ar fhreagraí coitianta a bhaineann le heachtraí 
trámacha agus cothú na héisteachta gníomhaí. 
Freisin áiríonn sé eolas a thabhairt ar thacaí agus 
acmhainní atá ar fáil. 

Agus ag labhairt le duine óg nó le grúpa i ndiaidh 
féinmharaithe, mar a mheastar, sa scoil nó sa 
phobal, moltar an téarma ‘bás tragóideach’ 
a úsáid, toisc na ndéanfar cúis an bháis a 
dheimhniú go dtí go mbíonn ionchoisne ann. Tá 
sé tábhachtach freisin go gcuirtear mothúchán 
dóchais ar fáil. 

 

5.1.5   CONAS FREAGAIRT   
   DO CHOMHRÁITE FAOI  
   FHÉINMHARÚ 
Má déantar tagairt d’fhéinmharú le linn 
cainteanna le daoine óga, ba chóir aird a thabhairt 
ar an gcomhairle seo a leanas: 

u cinntigh go gcoinnítear tagairt don topaic 
chomh beag agus is féidir agus go gcaitear 
leis mar is cuí agus ar bhealach mothálach

u cothaigh dóchas agus soirbhíochas agus 
mínigh do na daoine óga go dtarlaíonn 
iarrachtaí ar fhéinmharú go minic nasctha 
le dúlagar, agus gur féidir cóireáil a chur ar 
an dúlagar

u cothaigh dearcthaí dearfacha, straitéisí 
déileála agus iompraíocht a lorgaíonn 
cúnamh. 

u abair le daoine óga faoi na cineálacha 
tacaíochta atá ar fáil agus conas teacht ar 
an tacaíocht seo 

u cinntigh nach léirítear féinmharú mar rud 
rómánsúil, laochmhar, tragóideach nó 
dosheachanta

u seachain eolas a mhéadú faoi bhealaí 
féinmharaithe agus a marfacht

u meas cé acu an bhfuil an duine óg a 
d’ardaigh an cheist corraithe nó buartha 
faoin suíomh

u admhaigh gur féidir go gcuirfidh an topaic 
anacair ar roinnt daoine óga 

u tabhair comhairle don duine óg labhairt leis 
an múinteoir ranga nó le haosach iontaofa 
eile lasmuigh den ghnátham ranga, má tá 
siad buartha fúthu féin nó faoi dhuine eile

u cuir treoirchomhairleoir nó príomhoide 
na scoile ar an eolas faoi aon ráiteas nó 
iompraíocht imníoch, nó má tá duine óg ag 
roghnú amach ón rang. 

u déan soiléir é go gcaithfear rúndacht a 
bhriseadh i gcónaí má tá beatha i mbaol.

6.1   TACAÍOCHT DO    
  SCOILEANNA
Tá réimse de thacaí ar fáil do scoileanna chun cur 
chuige straitéiseach a fhorbairt i leith chothú na 
meabhairshláinte, cosc agus idirghabháil luath ina 
bhfuil an scoil, tuismitheoirí/caomhnóirí, seirbhísí 
pobail agus tacaíochta páirteach. I bhfianaise an 
nádúir chasta atá ar chothú na meabhairshláinte 
agus cosc an fhéinmharaithe, tá freagracht ag 
boird bhainistíochta scoile as córais éifeachtúla 
a chruthú sa chaoi is gur féidir le pearsanra na 
scoile teacht ar  fhorbairt ghairmiúil chuí chun 
freastal ar riachtanais scoláirí agus foirne araon. 

 

6.1.1    FORBAIRT GHAIRMIÚIL -  
  COTHÚ NA    
  MEABHAIRSHLÁINTE /  
  FÉINMHÁRÚ A CHOSC  
Próiseas riachtanach is ea féinmheastóireacht 
scoile do ghnéithe uile an fheabhsúcháin agus na 
forbartha scoile. Cuireann an próiseas seo creat 
ar fáil chun riachtanais a aithint agus treoróidh 
sé cinntí maidir le cén fhorbairt ghairmiúil atá 
de dhíth chun tacú le cur chuige scoile uile i leith 
chothú na meabhairshláinte. 

Ba chóir go ndíreodh forbairt ghairmiúil foirne 
uile do chách ar na nithe seo:

 u tuiscint chomhroinnte a sholáthar ar   
  mheabhairshláinte agus folláine dhaoine óga

 u tuiscint a fhorbairt ar fhorbairt ógánaigh 

 u na tosca a fhiosrú a bhfuil tionchar   
  acu, idir dearfach agus diúltach, ar   
  mheabhairshláinte agus folláine 

 u deiseanna a sholáthar d’fhéin-  
  athmhachnamh ar chleachtas sheomra  
  ranga agus scoile uile chun patrúin   
  sláintiúla de chaidrimh a bhunú agus a  
  choinneáil 

 u feasacht a mhéadú ar na naisc idir   
  iompraíocht le riosca, úsáid   
  substainte, bulaíocht agus forbairt   
  fhadhbanna meabhairshláinte 

 u straitéisí a fhiosrú chun scileanna, meonta  
  agus iompraíochtaí dhaoine óga a fhorbairt  
  agus iad ag déileáil le piarbhrú, ócáidí  
  bulaíochta nó ócáidí eile ina bhfuil riosca

 u cur ar chumas múinteoirí a scileanna  
  féin, agus scileanna dhaoine óga freisin, sa  
  tsolúbthacht, san fhéinsmacht agus sa  
  déileáil i suíomhanna sóisialta éagsúla

 u dea-chleachtas atá ann a aithint,   
  agus tógáil air, sa tacaíocht scoile uile  
  chomhsheasmhach d’fheidhmiú OSPS/ 
  OCG

 u naisc chomhtháite agus chomhordaithe  
  baile-scoile-pobail a fhiosrú chun tacú le  
  meabhairshláinte agus folláine dhaoine  
  óga

	 u machnamh a dhéanamh ar fheidhmiú an  
  chleachtais aisirígh agus/nó idirghabháil  
  chun aghaidh a thabhairt ar cheisteanna  
  coimhlinte agus nithe eile idir scoláirí agus  
  iad a réiteach 

 u oiliúint i bhfeasacht agus cosc ar   
  fhéinmharú.

6.2  TACAÍOCHT DO    
 SCOILEANNA: LÉARGAS  
 AR SHEIRBHÍSÍ     
Tá réimse de sheirbhísí tacaíochta a bhfuil ról 
acu i gcothú na meabhairshláinte agus cosc an 
fhéinmharaithe ar fáil do scoileanna. Cé go bhfuil 
na seirbhísí agus na tacaí a ainmnítear ar fáil do 
thromlach na scoileanna, d’fhéadfadh éagsúlacht 
a bheith sna seirbhísí ó réigiún go réigiún. Mar 
sin, tá sé riachtanach go n-aithneofaí scoileanna 
réimse na seirbhísí atá ar fáil go háitiúil, líonraí 
agus teagmhálacha áitiúla a thógáil. Ba chóir 
do scoileanna freisin teacht ar an dtacaíocht 
forbartha gairmiúla chuí agus a bheith eolach 
ar an ngá leis an am teagmhála is fearr teagaisc 
agus foghlama le scoláirí a choinneáil. 

6.2.1   SEIRBHÍSÍ TACAÍOCHTA:  
   AN ROINN OIDEACHAIS  
   AGUS SCILEANNA (ROS)
Is féidir le scoileanna teacht ar eolas agus/
nó forbairt ghairmiúil leanúnach ó na tacaí seo 
a leanas de chuid na Roinne Oideachais agus 
Scileanna: 

 u An Roinn Oideachais agus Scileanna   
  www.education.ie

 u An tSeirbhís Tacaíochta um Oideachas  
  Sóisialta, Pearsanta agus Sláinte (OSPS)    
  www.sphe.ie

 u An tSeirbhís Náisiúnta Síceolaíochta  
  Oideachais (SNSO)  www.education.ie

 u An Lárionad Náisiúnta um Threoir san  
  Oideachas (LNTO) www.ncge.ie

 u An tSeirbhís Náisiúnta Tacaíochta   
  Iompraíochta (SNTI)  www.nbss.ie

 u An tSeirbhís um Fhorbairt Ghairmiúil do  
  Mhúinteoirí (SFGM) www.pdst.ie

 u An Chomhairle Náisiúnta um Oideachas  
  Speisialta (CNOS) www.ncse.ie

	 u An tSeirbhís Tacaíochta d’Oideachas  
  Speisialta (STOS)  www.sess.ie

6.2.2   SEIRBHÍSÍ TACAÍOCHTA:  
   AN ROINN GNÓTHAÍ   
   LEANAÍ AGUS ÓIGE   
   (RGLÓ) 
Is féidir le scoileanna tacaíocht a fháil ó na 
seirbhísí RGLÓ seo a leanas:

 u An Bord Náisiúnta um Leas Oideachais  
  (BNLO) www.newb.ie

 u Coistí Seirbhísí Leanaí www.dcya.ie

 u Gníomhaireacht Tacaíochta Leanaí agus  
  Teaghlaigh www.dcya.ie

6.2.3   SEIRBHÍSÍ TACAÍOCHTA:  
   FEIDHMEANNACHT NA  
   SEIRBHÍSE SLÁINTE (FSS)
Is féidir le scoileanna tacaíocht a fháil ó 
Fheidhmeannacht na Seirbhíse Sláinte (FSS) ó na 
seirbhíse seo: 

(i)   Oifigigh Cothaithe Sláinte

(ii)  Oifigigh Acmhainne FSS um Fhéinmharú a  
 Chosc 

Má tá tuilleadh eolais de dhíth ar scoileanna 
maidir le seirbhísí sláinte is féidir leo dul chuig 
www.hse.ie nó callsave 1850241850.

6.2.4   CLÁIR DO     
   MHEABHAIRSHLÁINTE  
   AGUS DO CHOSC AN   
   FHÉINMHARAITHE
Ina theannta sin, is féidir le scoileanna forbairt 
ghairmiúil leanúnach a rochtain ar réimse de 
chláir um mheabhairshláinte agus um fhéinmharú 
a chosc ó na seirbhísí sláinte. Tá eolas ar na 
cláir chuí ar fáil i Folláine in Iar-Bhunscoileanna: 
Treoirlínte do Chothú na Meabhairshláinte agus 
do Chosc an Fhéinmharaithe (2012). Áiríonn na 
cláir um mheabhairshláinte seo:

 u MindOut

 u SafeTALK

 u ASIST

 u Understanding Self-Harm

Má tá tuilleadh eolais ag teastáil is féidir dul chuig 
www.nosp.ie

CONCLÚID

Tá deis ar leith ag scoileanna chun iad siúd atá 
in anacair a aithint agus tacú leo agus chun 
timpeallacht a sholáthar a spreagann daoine 
óga le haird a tharraingt ar theagmhais nó 
ábhair imní ar bith. Tá sé tábhachtach a aithint 
nach ag scoileanna amháin atá an fhreagracht 
as meabhairshláinte agus folláine. Tá ról ag 
tuismitheoirí agus ag an bpobal scoile níos 
leithne, iad ag tacú lena chéile. 

Leagann na treoirlínte seo amach an ról 
tábhachtach atá ag scoileanna i gcothú na 
meabhairshláinte chun seansanna saoil an 
duine óig a fheabhsú. Tá sé tábhachtach do 
scoileanna a bheith ar an eolas faoi sheirbhísí 
agus faoi thacaí atá ar fáil ina bpobail agus 
naisc bhríocha a dhéanamh leis na seirbhísí 
nuair atá siad ag obair le daoine óga atá i 
mbaol. Tá níos lú de sheans ann go mbeidh 
fadhbanna meabhairshláinte amach anseo ag 
daoine óga atá nasctha go maith leis an scoil, 
agus níos mó de sheana ann go mbeidh torthaí 
maithe oideachais acu.

Forbraíodh na Treoirlínte chun 
comhleanúnachas a thabhairt agus chun tógáil 
ar an iliomad cleachtas atá ar bun ar scoil chun 
an fholláine a chothú. Tá sé riachtanach go 
gcothófar mothúchán pobail agus muintearais 
ar bhealach comhtháite chun an tacaíocht is 
fearr a thabhairt do ár ndaoine óga uile agus na 
foirne uile i scoileanna.

Folláine in Iar-Bhunscoileanna

10Institute of Guidance Counsellors (IGC)

GLUAIS  
                 

BNLO   An Bord Náisiúnta um Leas Oideachais

CM Cothú na Meabhairshláinte  

CNCM An Chomhairle Náisiúnta Curaclaim agus Measúnachta

CNOS An Chomhairle Náisiúnta um Oideachas Speisialta

Dáil na nÓg Is éard is Dáil na nÓg ann ná parlaimint náisiúnta na n-óg in Éirinn do   
 dhaoine óga 12 go 18 mbliana d’aois. Tugann sé deis do dhaoine óga ó   
 thimpeall na tíre tuairimí na ndaoine sin atá faoi bhún aois vótála 18   
 a  léiriú ag leibhéal náisiúnta, agus obair d’athruithe chun feabhas a   
 chur ar shaol na n-óg in Éirinn. Tá an Roinn Gnóthaí Leanaí agus Óige   
 freagrach as Dáil na nÓg a mhaoiniú agus a mhaoirsiú.

DG Dochtúir Ginearálta

EDS An Eagraíocht Dhomhanda Sláinte

FCP Foirne Cúram Príomhúil

FGL Forbairt Ghairmiúil Leanúnach

FSS Feidhmeannacht na Seirbhíse Sláinte

ICT (IGC)10 Institiúid na gComhairleoirí Treorach

LNTO An Lárionad Náisiúnta um Threoir san Oideachas

OCG Oideachas Caidrimh agus Gnéasachta

OCS Oifigeach Chur Chun Cinn na Sláinte

ONFC An Oifig Náisiúnta um Fhéinmharú a Chosc

OSFIF Oiliúint i Scileanna Feidhmeacha Idirghabhála i dtaca le Féinmharú

OSPS Oideachas Sóisialta, Pearsanta agus Sláinte

RGLÓ  An Roinn Gnóthaí Leanaí agus Óige 

ROS  An Roinn Oideachais agus Scileanna 

RS An Roinn Sláinte

RSO Riachtanais Speisialta Oideachais

SCF Seirbhís Chúnaimh d’Fhostaithe

SCS Scoileanna a Chothaíonn an tSláinte

SDS  Scoileanna don tSláinte 

SFGM An tSeirbhís um Fhorbairt Ghairmiúil do Mhúinteoirí  

SMLÓ Seirbhís Meabhairshláinte do Leanaí agus d’Ógánaigh  

SNSO An tSeirbhís Náisiúnta Síceolaíochta Oideachais

SNTI An tSeirbhís Náisiúnta Tacaíochta Iompraíochta

STOS An tSeirbhís Tacaíochta d’Oideachas Speisialta

TC Teagmhas Criticiúil

AGUISÍN 1  
DEICH nGNÍOMHAÍOCHT AR FÉIDIR LE SCOILEANNA A DHÉANAMH CHUN 
MEABHAIRSHLÁINTE AGUS FOLLÁINE PHOBAL SCOILE A CHOTHÚ

Laistigh de chomhthéacs na scoile, ba chóir go ndíreodh cothú dearfach na meabhairshláinte 
ar thosca cosantacha a fheabhsú a chuidíonn le fás sóisialta agus mothúchánach agus folláine 
ghinearálta dhaoine óga.  

Áiríonn príomhghníomhaíochtaí straitéiseacha do chothú dearfach na meabhairshláinte: 

 1. Timpeallacht shábháilte agus chomhbhách a fhorbairt agus a chothabháil laistigh den  
  scoil áit a gcothaítear mothúchán muintearais agus cóngais

 2. Caidrimh dearfacha múinteoir-scoláire agus scoláire-scoláire a thógáil chun   
  rannpháirtíocht, idirghníomhaíocht shóisialta agus iompraíocht shóisialta a chothú

 3. Daoine óga agus a dtuismitheoirí/caomhnóirí a bheith páirteach go gníomhach i   
  bpolasaithe scoile a fhorbairt agus a chur i bhfeidhm chun tacú le meabhairshláinte  
  agus le cothú sláinte

 4. Cur chuige scoile uile a ghlacadh i leith chothú sláinte áit a gcothaítear an tsláinte ag  
  cách agus ní hamháin ag roinnt de bhaill na foirne

 5. Tacaíocht agus feidhmiú do churaclam OSPS/OCG atá deaphleanáilte,    
  comhsheasmhach agus comhtháite, d’fhonn cur ar chumas dhaoine óga a scileanna  
  déileála, solúbthachta agus fadhbréitigh a fheabhsú

 6. Córais agus struchtúir scoile uile a fhorbairt chun tacú le haithint luath na ndaoine óga  
  a bhfuil deacrachtaí foghlama, sóisialta, mothúchánacha nó iompraíochta acu 

 7. Cothú, tacaíocht agus spreagadh gníomhach a thabhairt do rannpháirtíocht dhaoine  
  óga i ngníomhaíochtaí seach-churaclaim  

 8. Éiteas scoile uile a chothú a ghlacann le, agus a bhfuil luach aige ar, an ilchineálacht  
  laistigh de phobal na scoláirí agus na foirne

 9.   Rochtain éasca a sholáthar ar eolas do scoláirí agus don fhoireann ar na tacaí atá ar  
  fáil dóibh laistigh den scoil agus sa phobal níos leithne

 10. Rochtain a éascú ar fhorbairt ghairmiúil leanúnach d’fhoireann na scoile ar chothú na  
  meabhairshláinte agus folláine dhaoine óga.

Folláine in Iar-Bhunscoileanna

